
iic i

Testament de guill(aume) lala vieux

Ce( )jourd( )huy sixiesme du moys de juillet mil cinq cens
quatre vingtz et sept en villemur apres midy etc en 
presances de moy not(aire) royal soubz signe et des tesmoingz
bas nommes dans ma boticque estably en [per]sonne 
guill(aume) lala vieux travailhe(ur) de villemur lequel estant
[par] la grace de dieu bien sein de son corps et entendement
considerant que n( )y a rien plus certain que la
mort ny chose plus incertaine que l( )heure d icelle
mesmes au temps que court de guerre et [con]tagion de
peste et po(ur) esviter debat et [pro]ces entre ses
parens a ceste cause de son bon gre et bonne volunte
a( )faict et ordonne son testament nuncupatif et
derniere volunte en la forme et maniere suyvante en
premier lieu led(it) lala testateur a recomande son
ame a dieu le create(ur) le suppliant au nom de n(ot)re
saulveur jesus c(h)rist n(ot)re saulveur la voloir recepvoir
en son paradis apres qu( )elle sera separee de son corps
et que sond(it) corps soyt ensepvely au cimetiere de s(ain)t
jehan hors les murs dud(it) villemur et que soyt paye
a ch(ac)un de ceulx que le porteront ensepvelyr la
somme de quinze solz t(ournoi)z le mesme jo(ur) de sa sepulture
item led(it) testateur a donne et legue donne et 
legue a jehanne blancque sa femme / et anthonye
alane sa s(o)eur legitime et naturelle vefve de feu
melchior prunier du lieu du terme et a une ch(ac)une
d( )icelles la somme de cinqua(n)te troys escuz solz
ung tiers payables par ses her(itier)s bas nom(m)es
quant elles se voldront marier et le jo(ur) de

leurs nopces par ses her(itier)s bas nommes et ou(tr)e ce
le(ur) laysse la joyssan(ce) de sa maison et de sa bordete
terre vignes et tailhade tout a ung ten(ant) assize au
vignoble de villemur al( )pech delz auriholz et de tous et ch(ac)uns
ses meubles qu( )il a en sa maison tant qu( )elles tiendront
vie viduelle et honneste cas advenant que lad(ite)
blancque ne seroit poinct ensaincte ou qu( )elle
n auroit aulcung mesnage de le(ur) legitime mariage
lors du decez dud(it) testateur car si led(it) cas advena(n)t
qu( )il y( )eust mesnage dud(it) mariage [pro]cree il ne
donne rien a lad(ite) alane / bien veult que lad(ite) somme
cinquante troys escuz solz ung tiers soyt paye
a sad(ite) femme quant elle se voldra marier po(ur)
en faire et( )disposer a ses plaisirs et( )voluntes et
au( )cas qu( )il n( )y auroit aulcung mesnage [pro]cree de
leurd(it) mariage il( )veult que lad(ite) alane jouysse



seullement sa( )vye durant dud(it) legat de liij es(cu)z
car apres le decez icelle il veult et ordonne qu( )il
soyt rendu et restitue a ses her(itier)s bas nommes
et en tous et ch(ac)uns ses au(tr)es biens meubles et
immeubles presans et advenir noms droictz voix et
actions led(it) guill(aume) lala testate(ur) a faictz et( )institues
ses her(itier)s g(e)n(er)alz et( )universelz les enfans masles ue
descendent de sond(it) mariage et de lad(ite) blancque sa( )femme
et en default d( )enfans les filhes et au cas il
y( )aura enfans et filhes il institue ses her(itier)s g(e)n(er)alz
lesd(its) enfans et( )donne et [con]stitue de dot et verquiere
ausd(ites) filhes et a ch(ac)une d( )icelles la somme de soixante
six escuz solz deux tiers lict garny de colcere coyssin
en pl(um)e quatre linceulz et flassade blanche payables
[par] sesd(its) her(itier)s quant elles seront en estat de marier

et le( )jo(ur) de( )leurs noces et au cas il n( )y aura aulcungs
enfans ny filhes de leurd(it) mariage [pro]crees il
faictz et institue ses her(itier)s g(e)n(er)alz( )et( )universelz et
les a nommes de sa [pro]pre bouche arnauld lala travaill(eur)
de villemur son frere / et( )jehan lala ]neuf[ nepveu du
testate(ur) filz de feu au(tr)e jehan lala de verlhac ]po(ur)[
frere du testateur po(u)r desd(its) biens et( )heredite en f(air)e
et disposer a( )leurs plaisirs et( )voluntes a( )la( )vye et
a( )la mort [par] esgales partz et portions a diviser [par]
moytie entre eulx deux sauf qu( )ils donne et( )legue
aud(it) arnauld lala sond(it) frere la( )vigne e(t )terre jo(i)gnans
[par] luy acquises de guill(aume) pradel assize a( )vifranc quoy
qu( )elle [con]tiegne [con]fron(tant) avec la( )vigne e(t )terre de bernard
la mothe avec le( )ruysseau de vifranc et avec ses
au(tr)es [con]fron(tation)s ]et aud(it) jehan lala[ a( )la( )charge que( )led(it) arnaud
serz( )tenu payer a marguerite alane s(o)eur du( )testate(ur)
demeurant alz tilz jurid(icti)on de mo(n)tdurausse la somme
de six escuz solz deux tiers dans ung an apres
le decez du( )testate(ur) / et aud(it) jehan lala donne et legue
une piece de vigne assize aud(it) te(rr)oir de vifranc
[con]fron(tant) avec la( )terre de martial bertrand avec la terre
des rel(i)gieuses de( )villemur avec led(it) ruysseau de vifranc
et avec ses au(tr)es [con]fron(tati)ons a( )la( )charge qu( )il sera tenu p(a)yer
a( )lad(ite) marguerite alane la somme de troys escuz solz
ung tiers dans ung an apres le decez du testate(ur) item
donne et legue led(it) cas advenant a lad(ite) marguerite sa s(o)eur
ou(tr)e les susd(its) dix escuz solz une( )piece de( )vigne assize
aupres de( )l( )hospital de( )villemur [par] luy acquise de guill(aume) barrau
]bertrand[ [con]fron(tant) avec deux yeys et avec la vigne( )de( )ysac
vergnes po(ur) en f(air)e et( )disposer [par] lad(ite) alane a( )ses plaisirs
et( )voluntes apres le decez de( )jehanne pendaries vefve de

feu anth(oin)e barrau vieux qui en demeure ususfrutuiere
sa vie durant en la faisant cultiver [co]m(m)e il s...tient
et ce en reconpance des bons et( )agreables services que
lad(ite) pendaries luy a faictz et a feue phelipe delsol
sa femme item donne et legue led(it) lala testate(ur) a
]gui[ jehan serin son nepveu labo(u)re(ur) de manhanac la piece
de( )vigne assize a( )pech par luy acquise de martial
ramon [con]fron(tant) avec ung yeys avec la( )vigne de m(aîtr)e
hugues dumas avec la( )vigne dud(it) testate(ur) [par] luy acquise
de m(aîtr)e anth(oin)e delcayre et avec ses au(tr)es [con]fron(tation)s po(ur) en
f(air)e et( )disposer a( )ses plaisirs et( )voluntes a( )la( )charge
que led(it) serin sera tenu de payer a la filhe de feue
]antoinete[ peyronne alane s(o)eur du testate(ur) demeurant
au( )ter(r)oir de mo(n)tclar la somme de six escuz sol deux
tiers dans ung an apres le decez du testate(ur) laquelle
somme de vi +  2 t(ier)z il donne et( )legue a sad(ite) niepce⊽

item donne et legue led(it) testate(ur) a m(aîtr)e pierre de bossac
cirurgien de( )villemur po(ur) les bons et agreables services
qu( )il luy a faictz et espere qu( )l luy fera la( )piece
de( )vigne [par] luy acquise dud(it) delcayre assize al
pech de( )l( )hospital quoy qu( )elle [con]tiegne [con]fron(tant) avec
l( )au(tr)e vigne dessus leguee aud(it) serin avec( )l( )yeys avec
la( )vigne dud(it) dumas et avec ses au(tr)es [con]fron(tion)s po(ur) en f(air)e
et disposer [par] led(it) bossac a ses plaisirs et( )voluntes
a( )la( )charge qu( )il sera tenu payer a( )lad(ite) niepce dud(it)
testate(ur) filhe de lad(ite) peyronne alane sa s(o)eur de
la( )jurid(icti)on de montclar la somme de six escuz sol
deux tiers dans ung an apres le decez du testate(ur) item
donne et legue led(it) testate(ur) a marie astoulhe sa
filleulle filhe de mathieu astoulh trava(i)ll(eur) de villemur
la somme de dix escuz sol payable quant elle

sera mariee e(t )le( )jo(ur) de( )ses nopces [par] sesd(its) her(itier)s scavoir lesd(its)
arnauld et( )jehan lalas et au cas que sesd(its) femme
et s(o)eur anthonie alane ne se pourroient accorder ensemble
il le(ur) separe sa maison scavoir a sad(ite) femme la( )sal(l)e
de milieu et ces deux cha(m)bres de devant et a( )lad(ite)
alane la sal(l)e de der(nier) et prendra sa sortie [par] dernier
et tiendront et demeureront migerem(en)t tant meubles que
vayselle vinaire qu( )il veult apres ]que[ le decez de
lad(ite) alane si elle ne se marie poinct estre renduz
a( )ses( )her(itier)s vo(u)lant le testate(ur) que la derniere d( )elles
qui demeurera a soy marier joysse desd(its) maison
et meubles et( )des fruictz desd(ites) pieces de lad(ite) bordete
del( )pech delz au(ri)olz sans que lesd(its) meubles puyssent
estre esgares [par] personne item donne et legue led(it) testate(ur)
aux pauvres necessiteurs ung cestier de bled mis en
pain et( )une pippe de( )vin et( )distribue ausd(its) pauvres
au devant sa ]par[ porte [par] ]led(it)[ pierre blanc son beau
pere le lendemain de sa sepulture po(ur) l( )honneur de



dieu po(ur) aulmosne pie item a donne et legue
po(ur) edisfier et( )bastir ung temple aud(it) villemur
la somme de iiic +⊽ 2 t(ier)z payable par ses her(itier)s sus
nommes au( )[co]m(m)ancement qui l( )on voldra( )bastir led(it) temple 
et ]en tous et ch(ac)ungs ses[ ce dessus led(it) lala testate(ur)
a dict et declaire voloir estre son testament nuncupatif
et derniere volunte cassant revocquant et annullant
tous au(tr)es testemens codicilles ou( )donna(ti)ons si aulcungs ou
aulcunes il en avoit de faictz ou faictes [par] le passe
excepte le p(rese)nt son testament qu( )il veult que
sorte a( )son plain et entier effaict et( )veult qu( )il

vilhe et soyt valable [par] droit de testement nuncupatif
et s( )il ne valoit ou pouvoit valoir [par] droit de( )testement
nuncupatif veut qu( )il vailhe et soyt valable [par]
droit de codicille et s( )il ne valoit ou pouvoit
valoir [par] droit de codicille veult qu( )il vailhe et
soyt valable [par] donna(ti)on faicte a( )cause de mort entre
les vifz a( )jamais irrevocable et [par] tout au(tr)e droit
uz stil et [cou]stume qu( )il pourra mieulx et plus valoir
requerant et priant les tesmoingz bas escriptz
[par] luy cogneuz et nommes le(ur) en souvenir et en porter
bone et loyal tesmoniage de verite et a moy not(aire)
luy en retenir acte et( )instrum(ent) ce qu( )ay faict en
presances de jehan solet s(ir)e benoist vayssie jacques
vayssie pere et filz pier(r)e bosquet marchans gabriel
...n chappelier symon solet praticie(n) ]de vill(emu)r[
guill(aum)e rogier cellier de vill(emu)r et moy not(aire) r(oyal)

B. Vayssie, presant
                                                  Guiliamet Rouger

J. Solet, p(rese)nt                       P. Vayssie, p(rese)nt

P. Bousquet, tesmoing susd(it)             Soulet, p(rese)nt

                                          Richard, not(aire) r(o)yal

